ԱՄՓՈՓԱԹԵՐԹ
«2023 ԹՎԱԿԱՆԻ ՀՈՒՆԻՍԻ 1-Ի N 877-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	18.03.2025թ.

	
	N 01/9-1/6156-2025

	«Հայաստանի Հանրապետության կառավարության 2023 թվականի հունիսի 1-ի N 877-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Համաձայն Նախագծին կից ներկայացված հիմնավորման՝ Նախագծի  ընդունմամբ  պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:
Այդ կապակցությամբ հայտնում ենք, որ «էական» եզրույթի առկայությունը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն: Մասնավորապես, մեղմացման միջոցառումների ժամկետի երկարաձգման մասով ներկայացված չէ անհրաժեշտ ծախսերի վերաբերյալ ֆինանսական հաշվարկներով հիմնավորված ֆինանսական գնահատականը:
Միաժամանակ առաջարկում ենք, այսուհետ իրավական ակտերի նախագծերը ներկայացնելիս, դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունը ներկայացնել առավել հստակ կամ բացառել լրացուցիչ ծախսերի անհրաժեշտությունը՝ համապատասխան հիմնավորումներով, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	Ընդունվել է.
Տեղեկանք-հիմնավորման 4-րդ կետից հանվել է էական բառը, քանի որ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների անհրաժեշտություն չկա։

	2. ՀՀ արդարադատության նախարարություն
	18.03.2025թ.

	
	N /27.4/11790-2025

	1. «Հայաստանի Հանրապետության կառավարության 2023 թվականի հունիսի 1-ի N 877-Ա որոշման մեջ փոփոխություններ եվ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծի 1-ին կետի 1-3 ենթակետերի փոխարեն առաջարկում ենք Որոշման 4-րդ կետը շարադրել նոր խմբագրությամբ՝ նկատի ունենալով  նշված կետում կատարվող ծավալուն փոփոխությունները։
	Չի ընդունվել․


	2. Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից։»։
Այս առումով հարկ ենք համարում նշել, որ, նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները, համաձայն որի՝ «Անհատական իրավական ակտն ուժի մեջ է մտնում այդ ակտի ընդունման մասին այն անձնանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ։» Նախագծի 2-րդ կետը անհրաժեշտ է հանել։
	Ընդունվել է.
 Նախագծի 2-րդ կետը հանվել է։


	3. ՀՀ վարչապետի  աշխատակազմ
	08.04.2025թ.

	
	№ 02/16.4/11063-2025

	1․Նախագծի համաձայն նախատեսվում է երկարաձգել որոշման հավելվածի՝ կապալառու կազմակերպությունների և պայմանագրերի ցանկով սահմանված վերջնաժամկետները: Սակայն, հաշվի առնելով այն հանգամանքը, որ մայր որոշումն ունի լիազորող նորմի խնդիր, այդ պարագայում հնարավոր չէ գնահատել նախագծով առաջարկվող փոփոխության իրավաչափությունը:

	Չի ընդունվել․
Մայր որոշման ընդունման համար լիազորող նորմ է հանդիսացել «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 21-րդ մասը, որտեղ մասնավորապես ասվում է․ «Թույլատրել Կառավարությանը անհրաժեշտության դեպքում՝  (...) 21. Հաստատել պետության ներքին և արտաքին քաղաքականության բնագավառում 2023 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ: (...)»
Տվյալ դեպքում մայր որոշմամբ թույլատրվել է կիրառելու մեղմացնող միջոցառումներ։
Առաջարկվող որոշմամբ ընդամենը երկարաձգվում է մայր որոշմամբ կիրառված մեղմացնող միջոցառումներից մեկը, մասնավորապես պայմանագրերի ժամկետների երկարաձգումը նույն պայմաններով։
Հարկ է նշել, որ արդեն մեկ անգամ՝ ՀՀ կառավարության 2024 թվականի մայիսի 30-ի N 820-Ա որոշմամբ փոփոխություններ և լրացումներ կատարվել են մայր որոշման մեջ և սույն նախագծով երկրորդ անգամ է փոփոխություն կատարվում և երկու դեպքում էլ որպես լիազորող նորմ կիրառվել է «Նորմատիվ իրավական ակտերի մասին» օրենքի 33-րդ և 
34-րդ հոդվածները։

	4. ՀՀ արդարադատության նախարարություն
	23.06.2025թ.

	
	N /27.1/26949-2025

	«Հայաստանի Հանրապետության կառավարության 2023 թվականի հունիսի 1-ի N 877-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
	1. Նախագծով նախատեսվում է երկարաձգել Հայաստանի Հանրապետության կառավարության 2023 թվականի հունիսի 1-ի N 877-Ա որոշման հավելվածում նշված կապալառու կազմակերպությունների պայմանագրերի ժամկետները՝ պայմանագրերի շրջանակներում չկատարված աշխատանքների կատարման նպատակով։
	Կատարվող փոփոխությունների համատեքստում հարկ ենք համարում նշել, որ առկա է պայմանագրերում փոփոխություն կատարելու անհրաժեշտություն ևս, որի կապակցությամբ հայտնում ենք հետևյալը՝
	ՀՀ քաղաքացիական օրենսգրքի 441-րդ հոդվածի 3-րդ մասով սահմանված է, որ օրենքով կամ պայմանագրով կարող է նախատեսվել, որ պայմանագրի գործողության ժամկետի ավարտով դադարում են կողմերի պարտավորությունները: Պայմանագիրը, որում բացակայում է նման պայմանը, գործում է մինչև դրանով որոշված պարտավորության կատարման ավարտը։
	Վերոգրյալը հիմք ընդունելով՝ գտնում ենք, որ պայմանագրի գործողության ժամկետի ավարտով կողմերի պարտավորությունների դադարման պայման նախատեսված չլինելու պարագայում՝ պայմանագիրը կշարունակի գործել մինչև նշված պարտավորության ավարտը, հետևաբար՝ առկա կլինի նաև պայմանագիրը երկարաձգելու հնարավորություն և կողմերը կարող են լուծել խնդիրը՝ պայմանագրում փոփոխություն կատարելու միջոցով։ 
	Միևնույն ժամանակ հայտնում ենք, որ կարող է դիտարկվել նաև ՀՀ քաղաքացիական օրենսգրքի 430-րդ հոդվածով նախատեսված կարգավորումը, որը հնարավորություն է ընձեռնում նորացնել պայմանագիրը։
	Անհրաժեշտ է անդրադառնալ նաև այն հարցին, թե պայմանագրով նախատեսված պարտավորությունները սահմանված ժամկետում չկատարելու արդյունքում ինչ պարտավորություններ են առաջացել, ինչ կերպ է նախատեսվում տվյալ հարցի լուծումը, և արդյոք կատարվող փոփոխությունները հանգեցնում են կողմերի պարտավորությունների դադարեցմանը, թե ոչ։








	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է  որոշման հավելվածի 1-ին կետում նշված պայմանագրի մասով՝ 2024 թվականի նոյեմբերի 30-ից հետո ծագած իսկ հավելվածի 3-րդ կետում նշված պայմանագրի մասով՝ 2024 թվականի սեպտեմբերի 30-ից հետո ծագած հարաբերությունների վրա:
	«Նորմատիվ իրավական ակտերի մասին» օրենքի 23-րդ հոդվածի 1-ին մասով նախատեսված է, որ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Իսկ «Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	Հիմք ընդունելով վերոնշյալ կարգավորումները, ինչպես նաև այն հանգամանքը, որ փոփոխությունները կատարվում են անհատական իրավական ակտում՝ Նախագծի 2-րդ կետից առաջակում ենք հանել «Սույն որոշումն ուժի մեջ է մտնում պաշտոնական հրապարակմանը հաջորդող օրվանից,» բառերը։
	Միևնույն ժամանակ առաջարկում ենք վերանայել Նախագծի 2-րդ կետով նախատեսված կարգավորումը՝ հիմք ընդունելով «Նորմատիվ իրավական ակտերի մասին» 13-րդ հոդվածի կարգավորումները, որոնց համաձայն՝ անցումային դրույթներ սահմանվում են ներկայացված իրավական ակտի համար, այլ ոչ այն ակտի, որում փոփոխություններ են կատարվում։
	



Ընդունվել է մասնակի․
1․Պայմանագրերում միանշանակ  համապատասխան փոփոխություններ կատարվելու են։ Նախորդող 2 երկարաձգումների դեպքում ևս հիմք ընդունելով կառավարության համապատասխան որոշումները պայմանագրերում կատարվել են փոփոխություններ։

Պարզ է, որ ընդհանրապես պայմանագիրը շարունակում է գործել մինչև նշված պարտավորության ավարտը, հետևաբար՝ առկա է նաև պայմանագիրը երկարաձգելու հնարավորություն և կողմերը կարող են լուծել խնդիրը՝ պայմանագրում փոփոխություն կատարելու միջոցով, սակայն տվյալ դեպքում պայմանագրերի երկարաձգման հարցն ի սկզբանե որպես մեղմացնող միջոցառումների մի մաս ներառվել է ՀՀ կառավարության 2023 թվականի հունիսի 1-ի թիվ 877-Ա որոշման մեջ և հետագայում ևս երկարաձգվել է կառավարության որոշմամբ, ուստի այս անգամ ևս երկարաձգումը կատարվում է սույն Նախագծով։

Պայմանագրերով նախատեսված պարտավորությունները սահմանված ժամկետում չկատարելու արդյունքում պարտավորություններ չեն առաջացել քանի որ, ՀՀ կառավարության 2023 թվականի հունիսի 1-ի թիվ 877-Ա որոշմամբ կասվեցվել է պայմանագրերով նախատեսված տույժերի կիրառման մեխանիզմը։
Նախագծով առաջարկվող փոփոխությունները չեն հանգեցնում պարտավորությունների դադարեցմանը այլ հնարավորություն են տալիս երկարաձգված ժամանակահատվածում ավարտին հասցնել ստանձնած պարտավորությունները։

2․ Ընդունվել է առաջարկը և Նախագծի 2-րդ կետից հանվել է «Սույն որոշումն ուժի մեջ է մտնում պաշտոնական հրապարակմանը հաջորդող օրվանից,» բառերը, ինչպես նաև խմբագրվել է նույն կետը։





